
Yaxın Şərqdə 

Azərbaycan Respublikasın-
da həyata keçirilən ardıcıl və 
məqsədyönlü iqtisadi islahat-

lar fonunda şəffaflıq və hesabatlılıq 
prinsiplərinin təmin olunması dövlət 
siyasətinin əsas prioritet istiqamət-
lərindən biri kimi xüsusi əhəmiyyət 
kəsb edir. Prezident İlham Əliyevin 
rəhbərliyi ilə formalaşan müasir iqti-
sadi inkişaf modeli maliyyə intizamı-
nın gücləndirilməsini, idarəetmədə 
səmərəliliyin artırılmasını, sahibkarlıq 
mühitinin daha da yaxşılaşdırılmasını 
və investisiya cəlbediciliyinin yüksəl-
dilməsini zəruri şərt kimi müəyyən 
etmişdir. Bu strateji hədəflərin reallaş-
dırılmasında audit institutu mühüm 
nəzarət və təminat mexanizmi kimi 
çıxış edərək iqtisadi münasibətlər sis-
temində etibarlılığın və şəffaflığın əsas 
dayaqlarından birinə çevrilmişdir.
2026-cı il 27 fevral tarixində Azərbay-
can Respublikasının Auditorlar Pala-
tasının nümayəndələrinin Lənkəran 
Dövlət Universitetinə səfəri məhz bu 
baxımdan regionlarda audit peşəsi-
nin inkişafına, müasir kadr hazırlığı 
modelinin tətbiqinə və ali təhsil müəs-
sisələri ilə peşəkar qurumlar arasın-
da institusional əməkdaşlığın yeni 
mərhələyə qədəm qoymasına xidmət 
edən mühüm hadisə kimi xarakterizə 
olunur. Səfər çərçivəsində keçirilən 
“Prezident İlham Əliyevin iqtisadi si-
yasətində şəffaflıq prinsipinin təmin 
olunmasında auditin rolu” mövzu-
sunda tədbir dövlətin müəyyən etdi-
yi iqtisadi kurs ilə audit fəaliyyətinin 
strateji vəhdət təşkil etdiyini bir daha 
nümayiş etdirmişdir.
Tədbirin açılış mərasimində çıxış 
edən Lənkəran Dövlət Universitetinin 
rektoru, professor Natiq İbrahimov ali 
təhsil müəssisələrinin qarşısında du-
ran əsas vəzifələrdən birinin əmək ba-
zarının tələblərinə cavab verən, müa-
sir bilik və bacarıqlara malik peşəkar 
kadrların hazırlanması olduğunu vur-
ğulamış, bu istiqamətdə Auditorlar 
Palatası ilə əməkdaşlığın genişləndi-
rilməsinin xüsusi əhəmiyyət daşıdı-
ğını qeyd etmişdir. Bildirilmişdir ki, 
nəzəri biliklərin praktiki vərdişlərlə 
tamamlanması, tələbələrin real iş mü-
hiti ilə tanışlığı və beynəlxalq təcrü-
bəyə çıxış imkanlarının yaradılması 
təhsilin keyfiyyətinin yüksəldilməsi-
nin əsas prioritetlərindəndir.
Azərbaycan Respublikası Auditor-
lar Palatasının sədri, professor Vahid 

Novruzov çıxışında ölkədə həyata 
keçirilən iqtisadi islahatların dərinləş-
məsi şəraitində auditin rolunun daha 
da artdığını diqqətə çatdıraraq qeyd 
etmişdir ki, müasir mərhələdə audit 
yalnız maliyyə hesabatlarının düz-

günlüyünün yoxlanılması ilə məh-
dudlaşmır, eyni zamanda risklərin 
idarə olunması, korrupsiyaya və ma-
liyyə pozuntularına qarşı mübarizə, 
rəqəmsal transformasiya proseslərinin 
qiymətləndirilməsi, dayanıqlı inkişaf 
və korporativ idarəetmə prinsipləri-
nin tətbiqi kimi mühüm istiqamət-
ləri əhatə edir. Bildirilmişdir ki, süni 
intellekt texnologiyalarının və data 
analitikası alətlərinin audit prosesinə 
inteqrasiyası risklərin daha operativ 
müəyyənləşdirilməsinə, böyükhəcmli 
məlumatların dərin təhlilinə və audit 
keyfiyyətinin yüksəldilməsinə geniş 
imkanlar yaradır. Bu isə audit fəaliy-
yətinin iqtisadi təhlükəsizliyin təmin 
olunmasında strateji alətə çevrildiyini 
göstərir.
Auditorlar Palatasının icraçı direktoru 
Səbuhi Gülməmmədov isə “İqtisadi 
inkişafda şəffaflıq amili və onun tə-
min olunmasında auditin rolu” möv-
zusunda çıxış edərək audit peşəsinin 
institusional inkişafının təmin edil-
məsi, beynəlxalq standartların tətbiqi, 
keyfiyyətə nəzarət sisteminin təkmil-
ləşdirilməsi və gənclərin bu sahəyə 
marağının artırılması istiqamətində 
həyata keçirilən tədbirlər barədə ət-
raflı məlumat vermişdir. Qeyd olun-

muşdur ki, müasir çağırışlar auditor-
lardan yalnız peşəkar bilik deyil, eyni 
zamanda yüksək etik dəyərlər, anali-
tik düşüncə, rəqəmsal texnologiyalar-
dan istifadə bacarığı və strateji yanaş-
ma tələb edir.
Auditorlar Palatasının Kadr hazırlığı 
idarəsinin rəisi Elmira Hacıyeva audi-
tor kadrlarının hazırlanmasının müa-
sir modelindən bəhs edərək bildir-
mişdir ki, bu gün peşəkar auditorun 
formalaşması kompleks və çoxşaxəli 
yanaşma tələb edir. Universitet təhsili 
ilə peşəkar fəaliyyət arasında sistemli 
əlaqənin qurulması, tədris proqram-
larının beynəlxalq standartlara uy-
ğunlaşdırılması, rəqəmsal audit, data 

analitikası və süni intellekt alətlərin-
dən istifadə bacarıqlarının formalaş-
dırılması yeni hazırlıq modelinin əsas 
komponentlərini təşkil edir. Vurğu-
lanmışdır ki, gələcəyin auditoru yal-
nız mövcud vəziyyəti qiymətləndirən 
deyil, eyni zamanda riskləri qabaqca-
dan müəyyən edən, strateji qərarların 
qəbuluna töhfə verən yüksək ixtisaslı 
mütəxəssis olmalıdır.
Səfər çərçivəsində Auditorlar Pala-
tası ilə Lənkəran Dövlət Universiteti 
arasında əməkdaşlıq haqqında sa-
zişin yenilənmiş variantının imza-
lanması bu əlaqələrin daha sistemli 
və məqsədyönlü xarakter almasına 
zəmin yaratmışdır. Saziş audit üzrə 
mütəxəssislərin hazırlanması, birgə 
elmi-praktiki konfransların və semi-
narların təşkili, tələbələrin istehsalat 
təcrübəsinin keçirilməsi, tədris-meto-
diki vəsaitlərin hazırlanması, auditor 
peşəsinin gənclər arasında təşviqi və 
elmi-tədqiqat fəaliyyətinin genişlən-
dirilməsi kimi mühüm istiqamətləri 
əhatə edir. İnanırıq ki, bu əməkdaşlıq 
regionlarda insan kapitalının inkişa-
fına, peşəkar kadr potensialının güc-
ləndirilməsinə və təhsil ilə real sektor 
arasında əlaqələrin möhkəmləndiril-
məsinə mühüm töhfə verəcəkdir.

Tədbir çərçivəsində tələbələrlə keçi-
rilən sual-cavab və müzakirələr xü-
susi maraqla qarşılanmışdır. Gənclə-
rin auditor peşəsinə çıxış imkanları, 
auditor adı almaq üçün tələb olunan 
mərhələlər, beynəlxalq sertifikatların 
rolu, rəqəmsal texnologiyaların auditə 
təsiri və beynəlxalq əmək bazarında 
fəaliyyət perspektivləri ilə bağlı ün-
vanladıqları suallar bu sahəyə artan 
marağın göstəricisi kimi dəyərlən-
dirilmişdir. Bildirilmişdir ki, müasir 
dövrdə beynəlxalq peşəkar kvalifi-
kasiyalar auditorlara qlobal əmək 
bazarına inteqrasiya etmək imkanı 
yaradır və Azərbaycan auditorlarının 
beynəlxalq audit xidmətləri bazarında 

təmsil olunması üçün real zəmin for-
malaşdırır.
Çıxışlarda rəqəmsal transformasiya pro-
seslərinin audit fəaliyyətinə təsiri xüsu-
si olaraq qeyd olunmuş, süni intellekt 
və data analitikası texnologiyalarının 
tətbiqinin auditin keyfiyyətini yüksəlt-
məklə yanaşı, risklərin daha operativ 
və dəqiq qiymətləndirilməsinə imkan 
yaratdığı vurğulanmışdır. Bu yanaşma 
auditin yalnız nəzarət funksiyasını de-
yil, eyni zamanda məsləhətçi və strateji 
tərəfdaş rolunu gücləndirir.
Tədbirdə Auditorlar Palatasının üzv-
ləri – Fərhəddin Hüseynov (“L.Ş Au-
dit” MMC-nin direktor-auditoru), 
Əlimuxtar Bağırov (“İnter-Audit” 
MMC-nin direktor-auditoru), Nazim 
Axundov (sərbəst auditor), Balağa 
Bağırov (“ABB Audit and Finance” 
MMC-nin direktoru), Elşən İbadov 
(“NİAC” MMC-nin direktor-audito-
ru) iştirak etmiş, tədbir çərçivəsində 
keçirilən müzakirələrdə, tələbələrlə 
aparılan sual-cavab sessiyasında və 
peşəkar fikir mübadiləsində fəallıq 
nümayiş etdirmişlər. Onların auditor 
peşəsinin praktiki tərəfləri, audit ba-
zarında mövcud çağırışlar, beynəlxalq 
təcrübənin tətbiqi və gənc mütəxəssis-
lərin peşəyə hazırlanması ilə bağlı səs-

ləndirdikləri fikirlər iştirakçılar tərə-
findən böyük maraqla qarşılanmışdır.
Tədbir çərçivəsində Azərbaycan Res-
publikası Auditorlar Palatasının yara-
dılmasının 30 illik yubileyi münasibə-
tilə təsis edilmiş yubiley döş nişanları 
adıçəkilən auditorlara təqdim olun-
muşdur.
Eyni zamanda Auditorlar Palatası tərə-
findən nəşr olunmuş audit, mühasibat 
uçotu, peşə etikası, keyfiyyətə nəzarət 
və beynəlxalq standartlara dair elmi 
və metodiki ədəbiyyatın Lənkəran 
Dövlət Universitetinin kitabxana fon-
duna təqdim edilməsi həyata keçiril-
miş, bu təşəbbüs universitetdə audit 
sahəsi üzrə elmi-metodiki təminatın 
gücləndirilməsinə, tələbələrin və gənc 
tədqiqatçıların ixtisas biliklərinin ar-
tırılmasına mühüm töhfə kimi dəyər-
ləndirilmişdir.
Tədbirdə qeyd olunmuşdur ki, audit 
peşəsi müasir dövrdə gənclər üçün 
geniş karyera imkanları açan, yüksək 
intellektual potensial tələb edən və 
beynəlxalq miqyasda rəqabət qabiliy-
yətli sahələrdən biridir. Bu istiqamət-
də həyata keçirilən maarifləndirici 
tədbirlər, ali təhsil müəssisələri ilə qu-
rulan səmərəli əməkdaşlıq və müasir 
kadr hazırlığı modeli ölkədə audit fəa-
liyyətinin keyfiyyətcə yeni mərhələyə 
yüksəlməsinə xidmət edir.
Lənkəran Dövlət Universitetində ke-
çirilən tədbir bir daha təsdiq etdi ki, 
audit institutu ölkənin iqtisadi inkişaf 
strategiyasının mühüm tərkib hissəsi 
olmaqla yanaşı, şəffaflığın təmin olun-
ması, maliyyə intizamının gücləndiril-
məsi və dayanıqlı iqtisadi artımın tə-
min edilməsində əvəzsiz rol oynayır.
Ümid edirik ki, regionlarda bu tipli 
tədbirlərin keçirilməsi davamlı xarak-
ter daşımalıdır və nəticə olaraq Audi-
torlar Palatası ilə ali təhsil müəssisələ-
ri arasında qurulan bu cür sistemli və 
məqsədyönlü əməkdaşlıq Azərbaycan 
auditinin beynəlxalq standartlara uy-
ğun inkişafına, regionlarda peşəkar 
kadr potensialının gücləndirilməsinə 
və gənclərin bu sahəyə marağının 
daha da artırılmasına mühüm töhfə 
verəcəkdir.

Azərbaycan Respublikası 
Auditorlar Palatasının

Kadr Hazırlığı idarəsinin
 rəisi Elmira Hacıyeva

Avropa Mərkəzi Bankı (ECB) 
Yaxın Şərqdə münaqişənin 
uzanmasının Avrozonada infl-
yasiyanın yenidən sürətlənmə-
si riskini artırdığını bildirib.
AZƏRTAC xəbər verir ki, quru-
mun baş iqtisadçısı martın 3-də 
enerji qiymətlərində artımın 
xüsusilə qısa müddətdə qiy-

mətlərə yuxarı təzyiq göstər-
məsi ilə bağlı xəbərdarlıq edib.
“İstiqamət baxımından ener-
ji qiymətlərinin yüksəlmə-
si inflyasiyaya, xüsusən də 
qısa müddətdə artırıcı təsir 
göstərir”, – deyə ECB-nin baş 
iqtisadçısı Filip Lane bildirib.
ABŞ və İsrailin İran İslam 

Respublikasına qarşı hücum-
ları və ardınca Tehranın ca-
vab tədbirləri regionda enerji 
axınlarını pozub. Bazar ertəsi 
6 faizdən çox bahalaşan neft 
qiymətləri bu gün də artımını 
davam etdirib.
Filip Lanenin sözlərinə görə, 
təsirin miqyası və ortamüd-
dətli inflyasiya perspektivləri 
münaqişənin İranla nə qədər 
genişlənəcəyi və nə qədər da-
vam edəcəyindən asılı olacaq. 
Onun fikrincə, Yaxın Şərqdə 
eskalasiya ECB-nin nəzərdən 
keçirdiyi əsas risk ssenarilərin-
dən biridir və qurum vəziyyəti 
yaxından izləyəcək.

Hörmüz boğazının bağlanma-
sından sonra Körfəzin şimalın-
da ən azı 167 gəmi hərəkətsiz 
qalıb.
AZƏRTAC xəbər verir ki, bu 
haqda “France İnter” radiosu 
məlumat yayıb.
Bildirilir ki, blokadada qalan 
gəmilər arasında neft və ya 
qaz daşıyan 127 iri tanker var. 
Həmçinin digər yükləri daşı-
yan 60 konteyner gəmisi də 
bölgədə gözləmək məcburiy-
yətindədir.
Bloklanmış gəmilər arasında 
Fransa bayrağı altında üzən 
və ya fransız şirkətlərinə məx-
sus 60 gəmi, dünya lideri olan 

İtaliya-İsveçrə mənşəli MSC 
şirkətinə məxsus 20 gəmi var.
Bundan başqa, bəzi digər gə-
milərin də bölgədə blokadada 
qalması ehtimal olunur. Lakin 
təhlükəsizlik səbəbi ilə bəzi 
kapitanlar gəmilərin yerini 
müəyyən etməyə imkan verən 
siqnal cihazlarını söndürdü-
yündən, onların mövqeyini iz-
ləmək mümkün deyil.
Sözügedən 60 fransız gəmi-
si Hörmüz boğazını keçdik-
dən sonra Fransa Hərbi Dəniz 
Qüvvələri tərəfindən verilən 
göstərişlə sığınacaq mövqe-
yinə çəkilib. Vurğulanıb ki, 
Fransa gəmiləri prioritet hədəf 

hesab edilmir.
Fransanın nəqliyyat və dəniz 
daşımaları üzrə şirkətinin nü-
mayəndəsi Loran Martensin 
fikrincə, ən ciddi iqtisadi tə-
sir neftin qiymətinin artması 
olacaq və bu da bir neçə həftə 
ərzində Avropada yanacaq 
qiymətlərinin bahalaşmasına 
səbəb ola bilər.

